
				এই পাতাটির মুদ্রণ সংশোধন করা প্রয়োজন। 
রবীন্দ্র রচনাবলী
১৭
শরৎচন্দ্র
যাহার অমর স্থান প্রেমের আসনে,
ক্ষতি তার ক্ষতি নয় মৃত্যুর শাসনে।
দেশের মাটির থেকে নিল যারে হরি'
দেশের হৃদয় তারে রাখিয়াছে বরি।
(মাঘ ১৩৪৪]
ভারতবর্ষ
ফালুন ১৩৪৪
১৮
হেরম্বচন্দ্র মৈত্রেয়
জীবনভাণ্ডারে তব ছিল পূর্ণ অমৃত-পাথেয়,
সংসারযাত্রায় ছিল বিশ্বাসের আনন্দ অমেয়।
দৃষ্টি যবে আঁধারিল ছিল তব আত্মার আলোক,
জরাআচ্ছাদনতলে চিত্তে ছিল নিত্য যে বালক।
নির্বিচল ছিলে সত্যে, হে নির্ভীক, তুমি নির্বিকার
তোমারে পরালো মৃত্যু অস্নানবিজয়মাল্য তার।
২ মাঘ ১৩৪৪
প্রবাসী
ফাদুন ১৩৪৪
১৯
যাত্রীর মশাল চাই রাত্রির তিমির হানিবারে,
সুপ্তি শয্যাপান্থে দীপ বাতাসে নিভিছে বারে বারে।
কালের নির্মম বেগ স্থবির কীৰ্তিরে চলে নাশি,
নিশ্চলের আবর্জনা নিশ্চিহ্ন কোথায় যায় ভাসি।
যাহার শক্তিতে আছে অনাগত যুগের পাথেয়।
সৃষ্টির যাত্রায় সেই দিতে পারে আপনার দেয়।
তাই স্বদেশের তরে তারি লাগি উঠিছে প্রার্থনা
ভাগ্যের যা মুষ্টিভিক্ষা নহে, নহে জীৰ্ণ শস্যকণা ।
অন্ধুর ওঠে না যার, দিনান্তের অবজ্ঞার দান।
আরম্ভেই যার অবসান।

